
AMABWIRIZA Y’UKUNTU BUZUZA IFISHI IHEREKEZA INYANDIKO ZISHYIKIRIZWA URWEGO RWASHYIRIWEHO INKIKO MPUZAMAHANGA MPANABYAHA

	Kuri:  Shyira akamenyetso mu kazu gakwiye kugira ngo werekane niba inyandiko yoherezwa ku Biro bya Gerefiye wa MICT ku ishami rya Arusha cyangwa irya La Haye. Inyandiko zerekeranye n’imanza zo muri ICTR zoherezwa ku ishami rya Arusha naho izerekeye imanza zo muri ICTY zikoherezwa ku ishami rya La Haye. 

	Yoherejwe na:  Shyira akamenyetso mu kazu gakwiye kugira ngo werekane niba inyandiko yoherejwe n’Ingereko, Ubwunganizi, Porokireri, cyangwa iturutse ahandi (harimo n’Ibiro bya Gerefiye, abategetsi b’igihugu runaka, inshuti y’Urukiko, n’ahandi ). Uzuza mu kazu kabugenewe amakuru asobanura aho iturutse – ibi ni ngombwa iyo inyandiko ikomoka ahandi hatari mu harondowe. Si ngombwa gushyiraho izina nyakuri ry’uwohereje inyandiko.

	Izina ry’urubanza:  Andika izina ry’urubanza rurebana n’iyo nyandiko ishyikirijwe MICT. Ubusanzwe biba ari izina ry’uregwa/uwakatiwe/uwahanaguweho icyaha/uwarekuwe. Iyo inyandiko irebana n’imanza nyinshi, usabwe gutanga amazina y’izo manza zose. 

	Nomero y’urubanza: Andika nomero y’urubanza rwo muri MICT rurebana n’iyo nyandiko itanzwe. Niba iyo nyandiko irebana n’imanza nyinshi, andika nomero z’imanza zose bireba. Niba utazi nomero y’urubanza cyangwa z’imanza bireba, andikira Ibiro bya Gerefiye wa MICT, ku ishami bireba (JudicialFilingsArusha@un.org cyangwa JudicialFilingsHague@un.org).

	Itariki inyandiko yakoreweho:  Tanga itariki iyo nyandiko yakoreweho. Iyi ni na yo tariki igaragara kuri iyo nyandiko ubwayo/itariki iyo nyandiko yasinyweho n’uyitanze.

	Itariki yoherejweho:  Andika itariki iyo nyandiko ishyikirijweho Ibiro bya Gerefiye (ubusanzwe ni itariki utangiyeho ifishi iherekeza inyandiko itangwa). Ni itegeko kuzuza ahangaha kabone n’ubwo itariki yaba ari imwe n’iyo inyandiko yakoreweho.

	Umubare w’impapuro: Andika umubare w’impapuro zigize inyandiko itanzwe, ubariyemo n’urupapuro rubanziriza izindi zose, n’imigereka yose, ariko utabariyemo urw’ifishi iherekeza iyo nyandiko. Ushobora kongeramo ibisobanuro niba, nk’urugero, iyo nyandiko ifite imigereka iri mu rwego rw’ibanga rutandukanye n’urw’inyandiko y’ibanze. 

	Ururimi inyandiko y’umwimerere yanditsemo: Shyira akamenyetso mu kazu gakwiye kugira ngo werekane ururimi inyandiko itanzwe yanditswemo. Shyira akamenyetso mu tuzu twose bireba niba inyandiko itanzwe mu ndimi zirenze rumwe.

	Inyito y’inyandiko: Andika inyito yuzuye y’inyandiko itanzwe. Inyito wanditse ku ifishi igomba  guhura neza n’iyanditse ku rupapuro  rubanziriza izindi zose rw’inyandiko itanzwe.

	Urwego rw’ibanga: Inyandiko yose ishyirwa n’uyitanze muri rumwe mu nzego z’ibanga zikurikira: 1) si ibanga, 2) ni ibanga, cyangwa 3) ni ibanga rikomeye. Izo nzego z’ibanga zikoreshwa hakurikijwe ibiteganywa n’amabwiriza akubiye muri ST/SGB/2012/3: 

· Hitamo «Si ibanga» niba iyo nyandiko ishobora kwerekwa abandi batari impande zirebwa n’urubanza kandi ntibigire icyo byica ku kazi ka MICT. 
· Hitamo «Ni ibanga» niba inyandiko iramutse yeretswe abandi batari impande zirebwa n’urwo rubanza, umuntu ashyize mu gaciro asanga byakwangiza akazi ka MICT.
· Hitamo «Ni ibanga rikomeye» niba iyo inyandiko iramutse yeretswe abandi batari impande zirebwa n’urwo rubanza, umuntu ashyize mu gaciro asanga byakwangiza bikomeye cyane akazi ka MICT cyangwa bigatuma kadakorwa. Urwego « ni ibanga rikomeye » rugomba gukoreshwa gake cyane kandi ari uko ari ngombwa. Akenshi, urwego « ni ibanga » ruba ruhagije. 

ICYITONDERWA: Niba inyandiko y’ibanze iri mu rwego rw’ibanga rutandukanye n’urw’umugereka cyangwa imigereka yayo, usabwe gutanga amafishi atandakunye aherekeza izo nyandiko. 

	Amagambo « Ntagomba guhishurirwa iyi nyandiko »: Shyira akamenyetso mu kazu cyangwa utuzu bireba niba inyandiko igomba kubonwa n’umuntu cyangwa abantu bamwe gusa barebwa n’ikibazo bemerewe kubona amakuru y’ibanga cyangwa y’ibanga rikomeye. 
Uzuza utuzu twose bireba kugira ngo werekane umuntu cyangwa abantu batagomba kwerekwa inyandiko. Nk’urugero, niba inyandiko itanzwe n’undi utari umuburanyi hakurikijwe Ingingo ya 86(H) kandi itagomba kwerekwa Porokireri n’Ubwunganizi (harimo n’uregwa/uwakatiwe/uwahanaguweho icyaha/uwarekuwe), shyira akamenyetso mu kazu kerekana ko Porokireri atagomba kubona iyo nyandiko no mu kerekana ko Ubwunganizi butagomba kuyibona. Iyo hari inyandiko itanzwe irebana n’ikibazo cyatumye hashyirwaho inshuti y’Urukiko (amicus curiae), kandi iyo nshuti y’Urukiko ikaba itagomba kwerekwa iyo nyandiko, shyira akamenyetso mu kazu kerekana ko iyo nyandiko itagomba kwerekwa iyo nshuti y’Urukiko. Akazu kerekana ko hari undi wundi utemerewe kubona iyo nyandiko gakoreshwa gusa iyo hari urundi ruhande rurebwa n’ikibazo rutari mu tuzu twamaze gushyirwaho akamenyetso; urwo ruhande nyirizina rugomba gusobanurwa mu mwanya wabigenewe. Ibibazo byose byerekeranye n’uko buzuza igice cyerekeye uruhande rutarebwa n’inyandiko ku ifishi iherekeza inyandiko bishyikirizwa ishami ry’Ibiro bya Gerefiye wa MICT ikibazo kireba.

	Ubwoko bw’inyandiko: Shyira akamenyetso mu kazu gakwiye, kugira ngo werekane ubwoko bw’inyandiko itangwa. Akamenyetso gashyirwa mu kazu kamwe gusa kuri buri nyandiko itangwa.

	Ibyerekeye guhindura inyandiko mu zindi ndimi: Utanze inyandiko afite inshingano yo kumenyesha Ibiro bya Gerefiye niba iyo nyandiko atanze bikenewe ko ihindurwa mu rundi rurimi cyangwa mu zindi ndimi. Vuga indimi zose zikenewe, ariko uhitemo kimwe gusa mu bikurikira mu gihe wuzuza ibirebana no guhindura iyo nyandiko mu zindi ndimi: 
· Shyira akamenyetso mu kazu kari ku murongo wa mbere niba udasaba ko iyo nyandiko itanzwe ihindurwaga mu rundi rurimi.
· Shyira akamenyetso mu kazu ku murongo wa kabiri niba usaba ibiro bya Gerefiye guhindura iyo nyandiko mu rundi rurimi. Iyo usaba ko inyandiko utanze ihindurwa mu rundi rurimi, ni ngombwa no gutanga iyo nyandiko mu myandikire ya mudasobwa ya  « Word ».
· Shyira akamenyetso mu kazu ku murongo wa gatatu niba utanga inyandiko mu rurimi rw’umwimerere no mu zindi cyangwa urundi yahinduwemo.
· Shyira akamenyetso mu kazu ku murongo wa kane niba uteganya kuzatanga nyuma iyo nyandiko mu rundi rurimi cyangwa izindi ndimi.

